
ABSTRAK 
 

Wabak COVID-19 telah membawa bencana kesihatan awam di Malaysia dan di seluruh dunia. Penghasilan vaksin 

merupakan salah satu cara bagi menangani COVID-19. Masyarakat mempunyai persepsi yang pelbagai terhadap 

vaksin COVID-19. Media sosial telah digunakan oleh orang ramai untuk berkongsi ulasan dan persepsi mereka 

terhadap vaksinasi yang telah dijalankan oleh pihak kerajaan. Oleh itu, kajian ini bertujuan untuk mengkaji persepsi 

masyarakat  tentang  vaksinasi  menggunakan  analisis  sentimen.  Fokus  kajian  ini  adalah  mengkaji  persepsi 

masyarakat terhadap jenis vaksin dan tahap vaksin yang diberikan kerajaan. Jenis vaksin merujuk kepada empat jenis 

vaksin iaitu Pfizer, Astrazeneca, Sinovac dan Moderna. Tahap vaksin merujuk kepada vaksinasi dos utama dan 

dos penggalak. Kajian ini dibahagikan pada 5 fasa utama iaitu fasa pengumpulan data, fasa prapemprosesan, fasa 

pengekstrakan ciri, fasa analis sentimen, dan fasa pengkelasan kategori. Kajian ini menggunakan data yang 

dikumpulkan dari Twitter menggunakan kata kunci nama senarai vaksin utama. Data kemudiannya dibersihkan 

dalam fasa prapemprosessan bagi mengeluarkan teks hingar. Analisis sentimen dilakukan menggunakan TextBlob 

untuk mendapatkan persepsi masyarakat terhadap jenis vaksin dan tahap vaksin. Algoritma Naive Bayes digunakan 

dalam proses pengelasan bagi mengenalpasti ciapan yang berkaitan dengan kesihatan dan bukan kesihatan. Hasil 

kajian mendapati persepsi masyarakat terhadap vaksin COVID-19 adalah positif. Jenis vaksin yang mendapat 

peratusan positif  yang  paling  tinggi  adalah  Pfizer  dan  Moderna. Persepsi  positif  masyarakat terhadap  tahap 

vaksinasi menurun iaitu dos utama 46% pada dos penggalak 38%. Kajian dapat mengetahui bagaimana ulasan 

vaksinasi  COVID-19  boleh  mempengaruhi masyarakat untuk  mendapatkan vaksin  dan  memutuskan rantaian 

COVID-19 secepat  mungkin. Selain  itu,  kajian  ini  juga  boleh  dianggap sebagai  sumbangan penting  kepada 

pembangunan analisis teks dalam komuniti sains data serta industri perubatan atau ekonomi kesihatan. 
 
 
 
 

 
1          PENGENALAN 

 

 
 

Dalam perhubungan awam dan sains komunikasi, masyarakat ialah kumpulan orang individu 

yang hidup bersama di sesuatu tempat dengan aturan dan cara tertentu, dan masyarakat ialah 

keseluruhan kumpulan tersebut. Definisi persepsi adalah gambaran atau bayangan dalam hati atau 

fikiran tentang sesuatu dan juga pandangan. Jadi, persepsi masyarakat bermaksud kepercayaan  

atau  pendapat,  sering  dipegang  oleh masyarakat  dan  berdasarkan  bagaimana sesuatu 

kelihatan. 

 
 

Jadi  apakah  persepsi  masyarakat  terhadap  COVID-19  ini?  Coronavirus,  seperti  wabak 

COVID-19 baharu yang bermula di China, menyebabkan penyakit pernafasan ringan hingga 

teruk termasuk kematian. COVID-19 telah merebak ke seluruh dunia. Langkah pencegahan 

terbaik termasuk memakai topeng, menjarak diri enam kaki, kerap mencuci tangan, mengelakkan 

orang sakit, menjauhkan tangan anda dari muka anda dan mendapatkan rehat dan pemakanan 

yang mencukupi. 

 
 

Seterusnya,  Pfizer,  Astrazeneca  dan  Sinovac  adalah  vaksin  yang  baru  diperkenalkan  di 

Malaysia untuk melawan coronavirus. Ketiga-tiga vaksin yang dibenarkan atau diluluskan oleh

Cop
yri

gh
t@

FTSM 

    
    

  U
KM



PTA-FTSM-2022-018 
 

Pentadbiran Makanan dan Dadah (FDA) telah diuji secara menyeluruh dan didapati selamat 

dan berkesan dalam mencegah COVID-19 yang teruk. Pengedaran vaksin COVID-19 yang 

selamat dan berkesan adalah perkembangan utama dalam pandemik coronavirus. Lebih ramai 

orang diberi vaksin, keluarga dan komuniti akan dapat kembali secara beransur-ansur kepada 

rutin yang lebih normal. 

 
 

Apakah sentimen masyarakat terhadap vaksinasi COVID-19 ini? Analisis sentimen (juga 

dikenali sebagai perlombongan pendapat atau emosi menggunakan kaedah Kecerdasan Buatan) 

adalah penggunaan pemprosesan bahasa semula jadi, analisis teks, linguistik pengiraan, dan 

biometrik untuk mengenal pasti, mengekstrak, mengukur dan mengkaji keadaan afektif dan 

maklumat subjektif secara sistematik. Analisis sentimen digunakan secara  meluas meluahkan 

perasaan dan pendapat masyarakat seperti ulasan  dan maklum balas tinjauan, media dalam talian  

dan  sosial,  dan  bahan  penjagaan  kesihatan  untuk  aplikasi  yang  terdiri  daripada pemasaran 

kepada perkhidmatan pelanggan kepada perubatan klinikal. 

 
 

Jadi,  apakah  kaitan  persepsi  masyarakat  dengan  vaksinasi  COVID-19  dan  juga  analisis 

sentimen? Perbincangan dalam media sosial seperti Twitter menyebabkan  perubahan ketara 

dalam topik dan sentimen dari semasa ke semasa untuk memahami dengan lebih baik persepsi, 

kebimbangan dan emosi orang ramai. Maka, kajian ini adalah untuk mengenal pasti persepsi 

sebenar masyarakat terhadap vaksinasi COVID-19 menggunakan analisis sentimen. 

 
 

2          PENYATAAN MASALAH 
 

 
 

COVID-19 disebabkan oleh SARS-CoV-2, coronavirus yang baru ditemui. Penyakit yang 

baru muncul ini telah menjangkiti lebih daripada 246 juta orang di seluruh dunia dan membunuh 

lebih daripada 5 juta orang sehingga Oktober 2021. Di kebanyakan negara yang terjejas, kadar 

jangkitan tidak menurun, dan pelbagai peringkat sekatan telah dikenakan untuk mengawal 

penyebaran virus. Oleh itu, kerajaan Malaysia berhasrat mendapatkan vaksin COVID-19 

daripada pelbagai agensi dan firma untuk memvaksin sekurang-kurangnya 70% daripada 

populasi rakyat Malaysia. Namun, sebelum pemvaksinan yang berjaya dikeluarkan, maklumat 

salah dan khabar angin palsu tentang 

 
 

vaksin COVID-19 telah tersebar dan sering disiarkan semula di platform media sosial. 

Akibatnya, pelbagai persepsi dan salah faham terhadap vaksinasi telah berlaku. Sebahagian 

daripada mereka mempunyai persepsi yang positif, manakala yang lain mempunyai persepsi 

yang negatif. Medium yang sangat rapat dengan masyarakat pada masa kini adalah Twitter.

Maka, semua jenis luahan pendapat dan kritikan sering dibuat dalam bentuk cicipan. Oleh itu, 

analisis sentimen perlu dilakukan menerusi analisis pandangan pengguna terhadap vaksinasi 

COVID-19 melalui cicipan pengguna tersebut. 

 
 

3          OBJEKTIF KAJIAN 
 

 
 

Matlamat utama penyelidikan ini adalah untuk mengkategorikan persepsi vaksinasi COVID-19 

mengikut komposisi yang betul. Matlamat kajian seterusnya adalah untuk mengekstrak cicipan 

dari Twitter mengenai vaksinasi COVID-19 untuk mendapatkan set data demi kajian ini, serta 

untuk menentukan vaksin yang mana mempunyai persepsi positif yang tinggi dan mengetahui 

persepsi masyarakat terhadap vaksin dos1 & 2 dan juga dos booster. 

 
 

4          METOD KAJIAN 
 

 
 

Metodologi  yang  akan   digunakan  untuk  membangunkan  algoritma  ini   adalah   Model 

Klasifikasi Sentimen (Sentiment Classification Model). Model ini mudah untuk difahami dan 

digunakan  dalam  proses  analisis  sentimen.  Fasa  pembangunan  algoritma  senang  untuk 

dipantau dan risiko kegagalan semasa pembangunan algoritma adalah kurang. Model Klasifikasi 

Sentimen mempunyai 6 fasa utama iaitu: 

 
 

4.1    Fasa Pengumpulan Data 
 

Aplikasi Twitter digunakan untuk memperoleh set data atau korpus. API Twitter adalah alat 

yang  membolehkan  pengkaji  memperoleh  cicipan  pengguna  atau  data.  Pengguna  boleh 

mencari kata kunci seperti vaksin, Pfizer, AstraZeneca, Sinovac, PPV dan istilah lain yang 

berkaitan dengan vaksinasi COVID-19 di Malaysia. Oleh kerana API Twitter dapat 

mengumpulkan semua cicipan individu yang menggunakan frasa yang berkaitan dengan 

vaksinasi COVID-19, kata kunci tersebut telah dipilih. Semua data Twitter akan disimpan dalam 

format.csv untuk kemudahan penggunaan dalam fasa-fasa yang akan datang. Maklumat yang 

dikumpul adalah jenis mentah dan mempunyai jumlah yang besar. 

 
 

4.2    Fasa Pra Pemprosesan Teks 
 

Data dipraproses untuk memudahkan sistem pentafsiran dan pemprosesan data yang diperoleh. 

Penyingkiran  hashtag,  emotikan,  ruang  kosong,  perkataan  hingar  (noisy  text)  dan  URL 

daripada data adalah antara kaedah pra-pemprosesan data. Stemming adalah satu bentuk 

penyeragaman data yang mengurangkan perkataan kepada akarnya, menjadikannya lebih mudah 

untuk difahami dan dianalisis. Kemudian, untuk pembersihan data, tokenisasi akan

digunakan untuk memecahkan setiap istilah dalam data kepada satu perkataan. Akhir sekali, data 

yang dikumpul semasa fasa ini akan disimpan untuk meneruskan ke langkah berikut. 

 
 

4.3    Fasa Pengekstrakan Ciri 
 

Fasa pengekstrakan ciri bermula sebaik sahaja data bersih tersedia melalui prapemprosesan 

data dan ia digunakan untuk mengenal pasti ciri tersendiri data. Maklumat yang dikenal pasti 

dalam  persepsi  pengguna yang  mengandungi  kata kunci  yang  berkaitan  dengan  vaksinasi 

COVID-19 dan kategori topik yang disebut merupakan aspek unik dalam konteks ini. Model Bag 

of Words adalah teknik untuk mengekstrak ciri data. Bag of Words adalah perwakilan teks yang 

mewakili penampilan perkataan dalam dokumen sambil juga mengenal pasti bilangan perkataan 

dalam data. Ia dipanggil Bag of Words kerana susunan data dan tatabahasa tidak diambil kira, 

dan model ini hanya akan melihat perkataan data yang diketahui. Di samping itu, menggunakan 

set kamus, pendekatan leksikon digunakan untuk menentukan polariti pendapat atau tanggapan. 

Pendekatan ini juga dapat mengenali perkataan yang menggambarkan persepsi positif  dan  

negatif.  Seterusnya,  Frekuensi  Istilah-Frekuensi  Dokumen  Terbalik  (TF-IDF) adalah metrik 

statistik yang menilai sejauh mana istilah dalam koleksi dokumen penting untuk dokumen 

tersebut. Ini dicapai dengan mendarab dua metrik, iaitu kekerapan perkataan yang berlaku dalam 

dokumen (Term Frequency) dan kekerapan perkataan dokumen songsang dalam koleksi 

dokumen (Inverse Document Frequency). TFIDF tidak perlu dikira dengan tangan; sebaliknya, 

TfidfVectorizer adalah fungsi Python yang boleh digunakan untuk mencapainya. 

 
 

4.4    Fasa Analisis Sentimen 
 

Fasa analisis sentimen bertanggungjawab untuk menentukan sama ada data itu bersifat positif 

atau negatif. TextBlob digunakan untuk menilai sentimen bagi setiap input dalam kajian ini. 

Untuk setiap input, penganalisis sentimen TextBlob mengeluarkan dua sifat. Polariti adalah salah 

satu daripadanya, dengan -1 menunjukkan sentimen negatif dan +1 menunjukkan sentimen 

positif. Tambahan pula, subjektiviti mempunyai   julat [0,1], di mana pernyataan subjektif kerap 

merujuk kepada emosi, pandangan peribadi atau pendapat. 

 
 

4.5    Fasa Pengkelasan Kategori 
 

Algoritma pembelajaran mesin Naïve Bayes digunakan dalam fasa pengkelasan kategori ini. 

Matlamat  strategi  ini  adalah  untuk  mengkategorikan  subjek  yang  disebut  oleh  pengguna. 

Untuk menjamin bahawa model pembelajaran mesin yang dibina mampu mengklasifikasikan 

data, data akan diasingkan kepada set latihan dan set ujian. Set data dibahagikan kepada 2 

kategori iaitu ‘kesihatan’ dan ‘bukan kesihatan’. Jadi, 0 mewakili kategori ‘kesihatan’ dan 1 

mewakili kategori ‘bukan keshitan’.

4.6    Fasa Hasil Kajian 
 

Hasil keputusan analisis sentimen dan pengkelasan kategori adalah untuk memastikan cicipan 

dari Twitter mengenai vaksinasi COVID-19 untuk mendapatkan set data demi kajian ini telah 

diekstrak. Selain itu, memastikan kandungan cicipan berkenaan vaksinasi COVID-19 telah 

diklasifikasi  dengan  sewajarnya.  (Positif/Negatif/Neutral).  Seterusnya,  memastikan  vaksin 

yang mana mempunyai persepsi positif yang tinggi dan persepsi negatif yang tinggi telah 

ditentukan. Akhirnya, memastikan persepsi masyarakat terhadap vaksin dos 1 & 2 dan juga 

dos booster telah diketahui. 

 
 

5          HASIL KAJIAN 
 

 
 

Peringkat awal kajian ini adalah mengumpulkan data daripada aplikasi Twitter yang 

menyertakan ulasan tentang persepsi masyarakat terhadap vaksinasi COVID-19. Cicipan yang 

dikumpul adalah data yang digunakan untuk analisis sentimen dan pengkelasan. Kata kunci yang 

digunakan dalam projek ini adalah vaccine, booster, Pfizer, astrazeneca, AZ, Sinovac dan 

moderna. Python adalah bahasa pengaturcaraan yang dipilih untuk projek ini. Perpustakaan 

Tweepy digunakan untuk mendapatkan set data yang belum diproses daripada aplikasi Twitter 

menggunakan Twitter API. "Kunci API" dan "kunci rahsia API" akaun Pembangun Twitter 

digunakan untuk membuat akses kepada token. Program ini kemudiannya digunakan untuk 

mengakses dan memuat turun cicipan yang dikumpul selepas diberi "kunci API". 

 

 
 
 

API yang digunakan dalam perisian mempunyai kata kunci yang tertentu seperti nama-nama 

vaksin berserta dengan ‘COVID-19’ bagi memperincikan cicipan yang dikumpulkan adalah 

sesuai dengan projek ini. Sepanjang perancangan projek ini dari Mac 2021 hingga Ogos 2021, 

sebanyak 850–900 cicipan (data mentah) berjaya dikumpulkan. Selaras dengan nama vaksinasi, 

cicipan yang dikumpul mula-mula disimpan dalam pelbagai fail csv, tetapi kemudiannya 

digabungkan  menjadi  satu  fail  csv  juga.  Selain  itu,  data  yang  diperoleh  digunakan  untuk 

menapis dan mengubah kepada hanya satu bahasa, iaitu bahasa Inggeris, 891 data mentah yang 

berbeza telah dikumpulkan secara keseluruhan.

Rajah 1 Contoh Fail csv yang Mengandungi Cicipan (Data Mentah) yang Dikumpulkan 
 
 
 

 
Pra-pemprosesan cicipan yang dikumpul mencipta set data yang bersih untuk analisis sentimen 

dan pengklasifikasian dalam fasa kedua projek. Salah satu teknik pra-pemprosesan yang 

digunakan dalam projek ini adalah penyingkiran ruang kosong, penukaran cicipan kepada huruf 

kecil, penapisan karakter seperti "@pengguna," "pengguna RT@" dan URL, serta penyingkiran 

karakter yang tidak membawa makna seperti digit, tanda baca, emoji dan emotikan. 

 

 
 
 

 
 

 
 
 

Rajah 2 Cicipan Selepas Menjalani Pra Pemprosesan

Tf-idf merupakan ukuran statistik yang menilai seberapa relevan sesebuah dokumen dalam 

sekumpulan dokumen. Ianya dilakukan dengan mendarab dari dua metrik, berapa kali perkataan 

muncul dalam dokumen dan kekerapan perkataan dokumen terbalik dalam sekumpulan dokumen. 

Tf-idf digunakan untuk mencari dokumen dan maklumat penting dalam sesuatu dokumen. 

 

 

 
 
 
 

Rajah 3 Perbezaan Sebelum dan Selepas Membuang Perkataan yang Tidak Membawa Makna

Rajah 4 Bilangan Aksara dan Bilangan Perkataan Setiap Cicipan 
 
 
 

 
 

 
Rajah 5 Jumlah Kekerapan Perkataan dalam Dokumen

Seterusnya, awan perkataan (Word Cloud) dikeluarkan bagi mengenal pasti keunikan perkataan 

yang muncul dalam cicipan yang dianalisis. Awan perkataan ini juga memberi gambaran yang 

ringkas dan mudah bagi mengetahui kandungan cicipan yang dikumpulkan secara keseluruhan. 

Ianya lebih mudah difahami dan lebih menarik berbanding jadual biasa. Dari awan perkataan 

ini juga, lebih banyak common words dalam cicipan dapat dikenal pasti dan disingkirkan bagi 

mendapatkan set-set perkataan yang unik bagi memudahkan proses pengelasan. 

 

 
 
 

 
 
 
 

Rajah 6 Awan Perkataan Keseluruhan Sebelum dan Selepas Pra Pemprosesan 
 
 
 

 
Fasa ketiga dalam projek ini melibatkan pengekstrakan ciri dan proses analisis sentimen. Dalam 

proses ini, terdapat teknik utama yang akan digunakan untuk mengenal pasti sentimen masyarakat 

terhadap vaksinasi COVID-19 iaitu TextBlob. Terdapat tiga label yang akan dipaparkan untuk 

menunjukkan sama ada positif, neutral ataupun negatif bagi tweets yang telah dibersihkan. 

 

TextBlob merupakan sebuah pakej bagi Bahasa pengaturcaraan Python untuk Natural Language 

Processing  (NLP).  Kaedah  TextBlob  ini  menggunakan  Natural  Language  Toolkit  (NLTK) 

untuk mendapatkan sentimen dalam sesuatu ayat. Terdapat dua sifat yang digunakan untuk 

megenal  pasti  sentimen  dalam  sesuatu  ayat  iaitu  polariti  dan  subjektiviti.  Secara  ringkas, 

polariti terletak di antara julat [-1,1] di mana -1 menunjukkan sentimen negatif dan +1 

menunjukkan sentimen positif manakala subjektiviti pula mengukur dari segi pendapat peribadi 

atau maklumat fakta yang terkandung dalam sebuah teks.

Rajah 7 Polariti dan Subjektiviti serta Label Positif/Negatif/Neutral Setiap Cicipan 
 

 
 

 

 
Rajah 8 Carta Pai TextBlob 

 
 
 

 
 

Rajah 9 Awan Perkataan bagi Cicipan Positif dan Negatif

Secara keseluruhannya, persepsi masyarakat terhadap vaksinasi COVID-19 adalah positif 

sebanyak 42%. 376 daripada 891 cicipan telah diklasifikasikan sebagai sentimen positif. 

Sebaliknya, persepsi masyarakat terhadap vaksinasi COVID-19 adalah negatif sebanyak 17% 

sahaja. 150 cicipan yang bernada negatif sahaja telah diklasifikasikan sebagai sentimen negatif. 

Persepsi masyarakat terhadap vaksinasi COVID-19 adalah neutral sebanyak 41%. 365 cicipan 

yang bernada neutral telah diklasifikasikan sebagai sentimen neutral. Konklusinya, persepsi 

masyarakat terhadap vaksinasi COVID-19 adalah positif. 

 
 
 
 
 

 
 

 
 
 

Rajah 10 Hasil Keputusan Astrazeneca/AZ 
 
 
 

 
Secara  ringkasnya,  persepsi  masyarakat  terhadap  vaksin  Astrazeneca/AZ  adalah  positif 

sebanyak 37%. 123 daripada 336 cicipan telah diklasifikasikan sebagai sentimen positif. 

Sebaliknya, persepsi masyarakat terhadap vaksinasi COVID-19 adalah negatif sebanyak 15% 

sahaja. 49 cicipan yang bernada negatif sahaja telah diklasifikasikan sebagai sentimen negatif. 

Persepsi masyarakat terhadap vaksinasi COVID-19 adalah neutral sebanyak 49%. 164 cicipan 

yang bernada neutral telah diklasifikasikan sebagai sentimen neutral. Konklusinya, persepsi 

masyarakat terhadap vaksin Astrazeneca/AZ adalah neutral.

Rajah 11 Hasil Keputusan Moderna 
 

 
 
 

Secara ringkasnya, persepsi masyarakat terhadap vaksin Moderna adalah positif sebanyak 43%. 
 

62 daripada 105 cicipan telah diklasifikasikan sebagai sentimen positif. Sebaliknya, persepsi 

masyarakat terhadap vaksinasi COVID-19 adalah negatif sebanyak 16% sahaja. 23 cicipan 

yang   bernada   negatif   sahaja   telah   diklasifikasikan   sebagai   sentimen   negatif.   Persepsi 

masyarakat terhadap vaksinasi COVID-19 adalah neutral sebanyak 41%. 60 cicipan yang bernada 

neutral telah diklasifikasikan sebagai sentimen neutral. Konklusinya, persepsi masyarakat 

terhadap vaksin Moderna adalah positif. 

 
 
 

 
 
 
 

Rajah 12 Hasil Keputusan Pfizer

Secara ringkasnya, persepsi masyarakat terhadap vaksin Pfizer adalah positif sebanyak 43%. 
 

139 daripada 324 cicipan telah diklasifikasikan sebagai sentimen positif. Sebaliknya, persepsi 

masyarakat terhadap vaksinasi COVID-19 adalah negatif sebanyak 19% sahaja. 60 cicipan 

yang   bernada   negatif   sahaja   telah   diklasifikasikan   sebagai   sentimen   negatif.   Persepsi 

masyarakat terhadap vaksinasi COVID-19 adalah neutral sebanyak 39%. 125 cicipan yang 

bernada neutral telah diklasifikasikan sebagai sentimen neutral. Konklusinya, persepsi 

masyarakat terhadap vaksin Pfizer adalah positif. 

 

 
 
 

 
 
 
 

 
Rajah 13 Hasil Keputusan Sinovac 

 

 
 
 

Secara ringkasnya, persepsi masyarakat terhadap vaksin Sinovac adalah positif sebanyak 40%. 
 

162 daripada 402 cicipan telah diklasifikasikan sebagai sentimen positif. Sebaliknya, persepsi 

masyarakat terhadap vaksinasi COVID-19 adalah negatif sebanyak 17% sahaja. 68 cicipan 

yang   bernada   negatif   sahaja   telah   diklasifikasikan   sebagai   sentimen   negatif.   Persepsi 

masyarakat terhadap vaksinasi COVID-19 adalah neutral sebanyak 43%. 172 cicipan yang 

bernada neutral telah diklasifikasikan sebagai sentimen neutral. Konklusinya, persepsi 

masyarakat terhadap vaksin Sinovac adalah neutral.

Rajah 14 Hasil Keputusan Vaccine 
 
 
 

 
Secara ringkasnya, persepsi masyarakat terhadap vaksin dos 1 dan 2 adalah positif sebanyak 

 

46%. 165 daripada 361 cicipan telah diklasifikasikan sebagai sentimen positif. Sebaliknya, 

persepsi masyarakat terhadap vaksinasi COVID-19 adalah negatif sebanyak 16% sahaja. 56 

cicipan yang bernada negatif sahaja telah diklasifikasikan sebagai sentimen negatif. Persepsi 

masyarakat terhadap vaksinasi COVID-19 adalah neutral sebanyak 39%. 140 cicipan yang 

bernada neutral telah diklasifikasikan sebagai sentimen neutral. Konklusinya, persepsi 

masyarakat terhadap vaksin dos 1 dan 2 adalah positif. 

 

 
 
 

 
 

 
 
 

Rajah 15 Hasil Keputusan Booster

Secara ringkasnya, persepsi masyarakat terhadap dos booster adalah positif sebanyak 38%. 182 

daripada 478 cicipan telah diklasifikasikan sebagai sentimen positif. Sebaliknya, persepsi 

masyarakat terhadap vaksinasi COVID-19 adalah negatif sebanyak 17% sahaja. 82 cicipan 

yang   bernada   negatif   sahaja   telah   diklasifikasikan   sebagai   sentimen   negatif.   Persepsi 

masyarakat terhadap vaksinasi COVID-19 adalah neutral sebanyak 45%. 214 cicipan yang 

bernada neutral telah diklasifikasikan sebagai sentimen neutral. Konklusinya, persepsi 

masyarakat terhadap vaksin dos booster adalah neutral. 

 

Projek ini melibatkan pengklasifikasian cicipan yang bersentimen negatif kepada dua kategori 

utama yang sudah ditetapkan iaitu kesihatan dan bukan kesihatan. Data dibahagi kepada data 

set untuk dilatih dan diuji data untuk menguji model pengelas Bernoulli Naïve Bayes. 80% 

daripada data ini digunakan untuk melatih dan 20% daripada data ini digunakan untuk menguji. 

Vektor tf-idf digunakan sebagai label dan pengekstrakan ciri utama. Perkataan divektorisasi 

dengan  menggunakan  TF-IDF  (term  frequency-inverse  document  frequency)  untuk 

mendapatkan ukuran statistik yang menilai betapa relevannya kata dengan dokumen dalam 

kumpulan  dokumen.  Ini  dilakukan  dengan  mengalikan  dua  metrik:  berapa  kali  perkataan 

muncul dan kekerapan perkataan sebaliknya muncul dalam dokumen. 

 

Kesemua cicipan yang bernada negatif akan dipecahkan kepada dua iaitu set percubaan dan set 

pengujian. Hal ini bagi memudahkan proses pengkelasan Naïve Bayes untuk meramal sendiri 

kategori isu yang ada. Dua puluh peratus dari cicipan yang telah diproses bagi setiap kategori 

akan dipilih dan dimasukkan ke dalam dataset percubaan ini. Manakala lebihan data cicipan 

pula akan  diletakkan  dalam dataset pengujian bagi Naïve Bayes menjalankan pengkelasan 

sendiri. Hasil ramalan dikeluarkan dalam satu dataset csv yang baru kemudian dibandingkan 

dengan ramalan manual oleh pengguna. 

 

“Target” merupakan hasil ramalan menggunakan pengkelasan Naïve Bayes manakala “label” 
 

merupakan hasil ramalan manual oleh pengguna. Set data dibahagikan kepada 2 kategori iaitu 
 

‘kesihatan’ dan ‘bukan kesihatan’. Jadi, 0 mewakili kategori ‘kesihatan’ dan 1 mewakili kategori 
 

‘bukan keshitan’.

Rajah 16 Hasil Keputusan Pengkelasan Kategori 
 
 
 
 

 
 

 
 
 
 
 

Rajah 17 Hasil Ramalan bagi Setiap Kategori 
 
 
 

 
 
 
 

 
Rajah 18 Ketepatan Naïve Bayes Classifier

Cop
yri

gh
t@

FTSM 

    
    

  U
KM



PTA-FTSM-2022-018 
 

 
 
 
 
 

Jadual 1 Hasil Keputusan Analisis Sentimen Vaksin COVID-19 
 
 
 

 

Dos utama Dos 

penggalak 
 

Neutral            39% 
 

45% 
 

Positif            46% 
 

38% 
 

Negatif              16% 
 

17% 
 

 
 

Jadual 2 Hasil Keputusan Analisis Sentimen Dos Utama & Penggalak 
 
 
 

 
Konklusinya, dengan menggunakan analisis sentimen kita dapat rumuskan bahawa vaksin yang 

mendapat cicipan bernada neutral yang tertinggi adalah Astrazenca/AZ (49%). Selain itu, Pfizer 

(43%) dan Moderna (43%) mendapat cicipan bernada positif yang paling tinggi. Di samping 

itu, Pfizer (19%) juga mendapat cicipan bernada negatif yang tinggi berbanding dengan vaksin- 

vaksin yang lain. Persepsi masyarakat yang positif terhadap 2 dos pertama (46%) adalah lebih 

tinggi berbanding dengan dos booster (38%). Persepsi masyarakat yang neutral dan negatif 

telah meningkat sebanyak 6% dan 1% masing-masing semasa dos booster. Secara 

keseluruhannya, persepsi masyarakat terhadap vaksinasi COVID-19 adalah positif sebanyak 

42% dalam kajian ini manakala persepsi masyarakat yang negatif adalah sebanyak 17% sahaja. 

Untuk pengkelasan kategori pula, hasil ramalan dikeluarkan adalah sama dengan ramalan manual 

oleh pengguna. Ketepatan data set latihan untuk Naïve Bayes adalah 0.91 manakala ketepatan 

data set ujian adalah 1.0.

6          KESIMPULAN 
 

 
 

Kesimpulannya, dalam kajian ini, fasa pertama menjelaskan pengumpulan data dengan 

menggunakan   pakej   Twint.   Selain   itu,   fasa   pra-pemprosesan   menjelaskan   cara-cara 

pembersihan  data  dan  penghasilan  awan  perkataan.  Selain  itu,  fasa  ketiga  iaitu  analisis 

sentiment menggunakan teknik TextBlob. Di samping itu, kajian ini membincangkan hasil 

pengujian pengklasifikasian ciapan yang dikumpul dari media sosial Twitter. Pengelasan ciapan 

mengikut kategori pula dikenal pasti bagi persepsi masyarakat terhadap vaksinasi COVID-19, 

kesihatan dan bukan kesihatan dengan menggunakan Naïve Bayes Classifier. Model pengelas 

yang dibangunkan diuji ketepatan dan dibandingkan untuk mendapatkan model pengelas yang 

baik.  Hasil  pengujian  membuktikan  bahawa  analisis  sentimen  terhadap  cicipan  pengguna 

Twitter terhadap vaksinasi COVID-19 membantu dalam pengesanan kategori persepsi 

masyarakat. 

